
l’évêque de Bayeux donne en fief une maison avec cour et jardin
située à Parfouru sur Odon à Jehan Jourdain en 1399
Livre Noir de l’evêché de Bayeux / tome 1 article 139

Jehan Jourdain s’engage à payer une rente de 8 sous tournois à Nicolas du Bosc, évêque de Bayeux. Il s’agit 
d’une maison, cour et jardin donnant sur l’angle de la rue «daval la ville» et du chemin. De l’autre côté ce 
«quarteron de terre» jouxte la propriété de Jehan Bouissel. Il porte en contreplege ses terres. Il mentionne la 
vavassourie de Gervaise Joulle, la vavassourie de Thomas Belissent, le franc fieu de Fontaines.



https://archives.calvados.fr/ark:/52329/z1x8n63wmf9g/21efb833-24b3-4919-9cad-ade4b32d8845

Traduction:

A tous ceulx qui ces lettres verront.
Jehan Callochie clerc garde du seel des obligations de la viconte de Baieux salut.
Sachies que par devant Thomas Neel eleve tabellion jure commis et establi en la ville et banlieue de Baieux 
quant a ce qui enfi.
Fut present Jehan Jourdain de Parfourru sur Odon.
Qui congnut et confessa avoir prins en fieu affin de heritage de reverend pere en Dieu monseigneur levesque 
de Baieux.
Cest assavoir une maison court et jardin contenant environ ung quarteron de terre assi en dicte parroisse de 
Parfourru en la rue daval la ville jouxte Jehan Bouissel dune part et des bous et le chemin dautre.
A tenir a avoir et a pourssoir affin de heritage tout ledit fieuffement au dit prenour et a ses hoirs franchement 
quittement bien et en paix de toutes choses.
Par faiss en chimman au dit evesque et a ses successeurs evesques ou au porteur de ces lettres sans autre 
pouoir avoir ne monstrer huit souls tournois de rente au terme saint Michiel en septembre frans et quittes 
oultre et par dessi ce que deu en est.
Pour laquelle rente avoir chimm an audit terme audit evesque et a ses successeurs evesques ou au porteur de 
ces lettres eulx en pourron faire leur plainiere justice sur tout le dit fieuffement et en chimmin lieu piece et 
portion pour le tout touteffois que mestier sra sans mil contredit.
Et voult et ottroia ledit preneur que ces lettres soient oanchies a oye de parroisse ou autrement osigent ou 
sans sigent touteffois que il plaira audit evesque ou son commandement portant ces lettres le dit preneur a ce 
present ou absent.
Et en nom de contreplege de la dicte rente ledit Jourdain en mist les heritages qui ensuit.
Cest assavoir la moitie de cinq vergies en la longye delle de la vavassourie Gervaise Joulle jouxte les hoirs 
Estienne le Motardier dune part et dun bout sur les camps Sommiers et dautre bout sur les camps qui voult 
droit as Penes.
Item demie acre ou environ en la croute de Penne Vaire du franc fieu de Fontaines jouxte ledit monseigneur 
levesque dune part et la croute de Penne Baire dautre butten dun bout sur Pierres Barbey et dautre sur les 
camps qui vont ou Goullet.
Item ung quarteron de terre au bout de la dicte demie acre jouxte Guillaume de la Court dune part.
Item une vergie au prey Picot de la vavassourie Thomas Belissent jouxte le dit Belissent dune part et dautre.
Et ne pourra ledit preneur ne ses hoirs delessier ledit fieuffement que il ne delesse ledit contreplege ouecques
ce affin de heritage.
En tesmouig de ce ces lettres sont seellees du dit seel sauf autre droit.
Ce fut fait lan de grace mil trois cens quatre vings dix et neuf le XXVIe jour de juillet.

Contreplege = caution
Vavassourie = fief du vassal d’un vassal du roi

